
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-ի N 1179-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը, գրության ամսաթիվը և համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարության

06.05.2017թ. թիվ 01/83-1/7942-17
	Քննության առնելով Ձեր ս.թ. մայիսի 2-ի N ԱԱ/ԱնԳ-1-5/4570-17 գրությամբ ներկայացված «Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը.

1. Հիմք ընդունելով «Իրավական ակտերի մասին» ՀՀ օրենքի 43-րդ հոդվածի 1-ին մասը՝ Նախագծի 1-ին կետում անհրաժեշտ է նշել իրավական ակտի լրիվ անվանումը:
	Ընդունվել է:
	Նախագծի 1-ին կետում կատարվել է համապատասխան փոփոխություն:

	
	2. Նախագծի 1-ին կետի 2-րդ ենթակետով նախատեսվում է չաշխատող անձին մայրության նպաստ նշանակելու համար ՀՀ աշխատանքի և սոցիալական հարցերի նախարարության սոցիալական ապահովության պետական ծառայության տարածքային կենտրոն ներկայացվող փաստաթղթերի ցանկում կատարել լրացում հետևյալ բովանդակությամբ.

«Եթե շահառուն նախածննդյան հսկողության է կանգնել (հաշվառվել է) կամ ծննդաբերել է Արցախի Հանրապետության բժշկական կազմակերպությունում, ապա սույն կարգի 4-րդ կետի 4-րդ ենթակետում նշված փաստաթղթերի փոխարեն ներկայացվում է Արցախի Հանրապետության բժշկական կազմակերպության տված ծննդօգնության պետական հավաստագիրը, իսկ եթե դիմումը ներկայացվել է երեխայի ծնվելուց հետո` ծննդօգնության պետական հավաստագրի պատճենը (վավերացված այն բժշկական կազմակերպության կնիքով և տնօրենի ստորագրությամբ, որտեղ ծննդաբերել է հղին): Այս դեպքում մայրության նպաստ նշանակվում է, եթե շահառուին Արցախի Հանրապետությունում մայրության նպաստ չի նշանակվել:»:
Այդ կապակցությամբ հայտնում ենք, որ Նախագծի ընդունումը կարող է հանգեցնել շահառուների շրջանակի ընդլայնման և ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի ֆինանսական գնահատականը ներկայացված չէ:
	Ընդունվել է ի գիտություն:
Անհրաժեշտ լրացուցիչ միջոցները կֆինանսավորվեն ՀՀ պետական բյուջեով և ՄԺԾԾ-ով հատկացված չափաքանակների շրջանակներում։
	

	ՀՀ առողջապահության նախարարության 06.05.2017թ. թիվ ԼԱ/11.2/5693-17
	 Ի պատասխան Ձեր 02.05.2017թ. թիվ ԱԱ/ԱնԳ-1-5/4570-17 գրության՝ ուսումնասիրելով «Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), առաջարկում եմ Նախագծի 1-ին կետում տալ փոփոխության ենթարկվող իրավական ակտի լրիվ անվանումը՝ հիմք ընդունելով «Իրավական ակտերի մասին» ՀՀ օրենքի 39-րդ հոդվածի 4-րդ մասը:
	Ընդունվել է:
	Նախագծի 1-ին կետում կատարվել է համապատասխան փոփոխություն:

	ՀՀ արդարադատության նախարարության 30.05.2017թ. թիվ 01/14/9096-17
	Ի պատասխան Ձեր 2017 թվականի մայիսի 12-ի ԱԱ/ԱնԳ-1-5/5001-17 գրության՝ կից ներկայացվում է «Հայաստանի Հանրապետության կառավարության 2015 թվականի հոկտեմբերի 8-ի թիվ 1179-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
Նախագծի 1-ին կետի 4-րդ ենթակետի դրույթներն անհրաժեշտ է խմբագրել՝ մասնավորապես՝ 12-րդ կետում «հասցեով» բառից հետո նախատեսված դրույթներն անհրաժեշտ է լրացնել և ոչ թե շարադրել հետևյալ խմբագրությամբ՝ համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջների:
	Ընդունվել է:
	Նախագծի 1-ին կետի 4-րդ ենթակետում կատարվել է համապատասխան փոփոխություն:


	Նախագիծը 

